
ООУ „ВЛАДО ТАСЕВСКИ“ ПОТПИША ДОГОВОР ЗА ПАРТНЕРСТВО 
СО УЧИЛИШТЕ ОД ДУИСБУРГ

ООУ „Владо Тасевски“ – Скопје потпиша договор за партнерство со Gesa-
mtschule Duisburg-Mitte, Дуисбург.

Договорот за партнерство меѓу училиштата се реализираше на онлајн средба 
помеѓу директорките на училиштето Викторија Кочевска и Михаела Герлах 
Цимерман, како и наставниците по германски јазик од двете училишта.

Со договорот за партнерство учењето на германски јазик ќе биде 
попродлабочено на следниот начин преку:

Редовни посети на ученици како и наставници на партнерското училиште, со 
што ќе се направи увидување на училишниот систем, јазикот и секојдневието;
Учество на заеднички проекти, со физичко присуство и он лајн;
Проширување на свеста за културата на другиот и да го развијат разбирањето 
за луѓето од другата земја. При изразена желба или потреба и подобри услови 
може да се прошири размената и до една година;
Евалуација на активностите во рамките на училишното партнерство и на тој 
начин да се утврди актуелната состојба на соработката.
Воедно, ООУ „Владо Тасевски“ – Скопје е едно од четирите основни училишта 
на територијата на Македонија кое е партнер училиште со Владата на 
Република Германија. Линк за оваа соработка е Гете институтот, а учениците 
ги уживаат бенефициите преку учество на работилници, јазични курсеви, 
стипендии како и донации од книги и материјали. 

ХОРСКИ НАТПРЕВАР ПОМЕЃУ ОСНОВНИТЕ УЧИЛИШТА ВО 
КАРПОШ

Општинското основно училиште “Димо Хаџи Димов,, , под менторство на  
Невена Маркоска, кои со изведбата на композицијата “Vivat Musica,, , се 
победници на овогодинешниот хорски натпревар, кој е по четврти пат во 
организација на Општина Карпош, а се одржа во ООУ “Владо Тасевски,, . 
Второто место, со композицијата “Every time,, го освоија хористите од ООУ 
“Владо Тасевски,, кои беа предводени од наставничката по музичко Елизабета 
Сакоман Станоевска.

Локалната самоуправа ги награди првопласираните со парична награда 
од 10.000 денари и дипломи, додека пак второпласираните добија дипломи 
и награда од 8.000 денари. Имено, оваа активност е дел од Програмата за 
образование за 2023 година при Секторот за дејности од јавен интерес од 
Општина Карпош, а помошник раководителот Анета Марковска Илиевска ги 
додели признанијата на сите учесници.

На  натпреварот учествуваа девет основни училишта, со над 300 ученици 
хористи, кои се претставија со своите хорски интерпретации на световна 
музика, акапела и со инструментална придружба. Останатите учесници 
добија пофалници кои ќе им биде поттик за понатамошната работа. Со свои 
ревијални настапи се претставија и учениците од три основни училишта, 
Мила Николовска од ООУ “Аврам Писевски, која ја отпеа песната “Врати 
ми го сонцето,, , Јована Јанкуловска од ООУ “Вера Циривири Трена,, , која 
настапи со песната “Never enough,,  и Дамјан Марковски од ООУ “Јан Амос 
Комеснки,, кој со својата гитара ги воодушеви присутните гости при изведбата 
на песната “Enter Sandman,, од групата “Metallica,, .

ВО КАРПОШ БЕА ДАРУВАНИ 75 КРВНИ ЕДИНИЦИ

Во организација на Општина Карпош и Здружението ГалИцко,  во спортската 
сала на ООУ „Лазо Трповски“ започна крводарителската акција, каде што 
голем број граѓани заедно со вработените од општинската администрација 
ја демонстрираа својата хуманост донирајќи крв за потребите на Црвениот 
Крст на Општина Карпош и Институтот за трансфузиона медицина.

Во таа насока, во текот на оваа акција која траеше од 9 часот наутро до 
17 часот попладне, беа собрани вкупно 75 единици крв. Општина Карпош 
како општествено одговорна институција традиционално организира 
крводарителски акции уште од 2004 година, со што ја поттикнува хуманоста 
кај сите солидарни граѓани кои сакаат да ја донираат најдрагоцената 
течност. Токму затоа, годинава кога Црвениот крст на РСМ одбележа 78 
години од своето основање, и додели на благодарница на Општина Карпош 
за нејзиниот досегашен придонес кој го манифестира преку организација и 
учество на бројни акции и иницијативи од хуман карактер.

ИЗВЕШТАЈ НА КОМИСИЈАТА ЗА СПРОВЕДУВАЊЕ НА ПОСТАПКА 
ЗА ДОДЕЛУВАЊЕ НА СУБВЕНЦИИ ЗА ЗАМЕНА НА АЗБЕСНИ 
КРОВНИ ПОКРИВАЧИ ЗА 2022 ГОДИНА

ИЗВЕШТАЈ НА КОМИСИЈАТА ЗА СПРОВЕДУВАЊЕ ПОСТАПКА 
ЗА ДОДЕЛУВАЊЕ СУБВЕНЦИИ ЗА ПОПРАВКА И САНАЦИЈА НА 
ПОСТОЕЧКИ ЛИФТОВИ И ПОСТАВУВАЊЕ НА НОВИ ЛИФТОВИ ЗА 
2022 ГОДИНА

КАРПОШАНИ МОЖАТ ДА АПЛИЦИРААТ ЗА СТИПЕНДИИ НА 
МЕЃУНАРОДНИОТ БАЛКАНСКИ УНИВЕРЗИТЕТ ВО СКОПЈЕ
Општина Карпош во соработка со приватниот Меѓународен балкански 
универзитет (МБУ) во Скопје доделува десет стипендии за редовни студенти 
за учебната 2023/2024 година. Според утврдените критериуми, право на 
учество имаат сите заинтересирани кандидати кои ќе запишат редовни 
студии на приватниот МБУ во Скопје, а се од подрачјето на општина Карпош.

 

Во случајов, Меѓународниот балкански универзитет (МБУ) во Скопје 
обезбедува стипендија од 90% за студентите од општина Карпош, кои 
имаат просечен успех од минимум 4,50 (школарина се доплаќа од 200 евра 
по академска година).  Потенцијалните добитници на стипендии имаат 
можност да го насочат своето академско знаење на студиските програми по 
Политички науки, Односи со јавноста и маркетинг-комуникации, Менаџмент 
на индустриски маркетинг, Градежништво, Банкарство и финансии, Е-бизнис 
и Психолошко советување и насочување.

 

Учесниците на Јавниот повик треба лично да ги достават  документите во 
Архивата на Општина Карпош (ул. „Радика“ бр. 3 – Скопје), со назнака „Јавен 
повик за доделување на стипендии за додипломски студии за учебната 
2023/2024 година“, односно секој работен ден до 15:30 часот. Притоа, најдоцна 
до 30 јуни 2023 година, апликантите треба да ги поднесат следниве документи:

КАРПОШ СО ПОДДРШКА ЗА ВЕЛОСИПЕДИСТИТЕ
Градоначалникот на Општина Карпош, Стевчо Јакимовски, во својот кабинет 
одржа иницијативна средба со членови на раководството на Здружението 
за друмски и планински велосипедизам „Маседониан Бајк Рајдерс“. На 
состанокот, претставниците на оваа невладина организација го информираа 
првиот човек на локалната самоуправа за нивните неодамнешни активности, 
односно за аплицирањето на нивниот предлог-проект во рамки на Глобалниот 
еколошки фонд  – ГЕФ.

 Оттука спонтано произлезе и иницијативата за понатамошна соработка 
меѓу Општината и  Здружението за велосипедизам, која има за цел да ги 
реализира заедничките интереси, кои практично се содржани во сите точки 
од горенаведениот предлог-проект. Имено, станува збор за одржување на 
работни средби за отворање на можности за воведување на нови велосипедски 
политики. Во план е и организирање на национална конференција за 
употреба на велосипеди, како и одржување на национално дефиле во кое би 
учествувале над стотина љубители на велосипедизмот.

 Во оваа пригода, Јакимовски се согласи да ја поддржи целосната програма 
зад која што стојат членовите на „Маседониан Бајк Рајдерс“, која пак 
подразбира организација на настани, како и заедничка координација и 
учество во проекти од јавен интерес.      


